
Introduccion

Os factores fundamentais que controlan a erosién do solo
estan recollidos na denominada Ecuacion Universal de
Perda de Solo (cofiecida como USLE, na version clasica ou
RUSLE, na version actualizada) que por outra parte € o
método de prediccion da erosién mais amplamente
utilizado. De acordo con ela os solos forestais da zona
humida espafiola con valores do factor K (erosionabilidade)
e C (cobertura) moi baixos, como consecuencia do elevado
contido en materia organica dos mesmos e do caracter
permanente e pechado de moitas coberturas, serian dos
que terian menor sensibilidade a erosion. De todolos xeitos,
dentro dese caracter xeral de pouco erosionables, poden
existir determinadas situacions nas que a cobertura se
elimina, como nos casos dos incendios e cortas a raso, e a
materia organica pode desaparecer da superficie como
consecuencia de tratamentos do terreo abusivos. Nestas
situaciéns, os solos forestais poden volverse
extremadamente sensibles a erosién e acadar valores de
perdas de solos moi elevados. A continuacién vanse
considerar as particularidades que presentan para Galicia
os diferentes factores da USLE, sinalando aquelas
circunstancias nas que poden inducir riscos importantes de
erosion para os solos.

R-erosionabilidad de la Illuvia.- Son valores moi
importantes dentro do contexto peninsular, superados
soamente por alguns puntos da costa mediterranea. Neste
factor intervefien a cantidade e a intensidade da chuvia,

sendo a importancia da primeira delas a que xustifica os
altos valores da erosionabilidad do clima galego. Por outra
parte, as zonas altas da vertente atlantica , que son as que
reciben as maiores precipitaciéons (mais de 2000 mm,
anuais) son tamen as que tefien como dedicaciéon do solo
dominante ,a forestal, polo que, como consecuencia desta
asociacion de circunstancias, podese concluir que son os
solos forestais destas zonas os mais expostos a chuvias
erosivas. Por outra parte, conven sinalar, que cunha certa
periodicidade o factor intensidade pode acadar valores moi
elevados nalguns outonos como consecuencia da xenese
de chuvias convectivas en areas das montafas interiores,
xerando situaciéons que mesmo poden derivar en chuvias
catastrdéficas. lgualmente, en alguns invernos cando chuvias
fortes (pero non necesariamente, especialmente fortes) se
producen sen solucién de continuidade despois dun periodo
continuado de chuvias que chegan a saturar a capacidade
de saturacion en auga do solo, se poden xerar importantes
enxurradas con alta capacidade erosiva.

K-erosividade do solo.- Os solos de texturas intermedias e
elevado contido en materia organica son normalmente os
que maior resistencia ofrecen a liberacion das suas
particulas constituintes, e polo mesmo, os menos erosivos.
Os solos forestais galegos, presentan contidos elevados en
materia organica e, agas o caso das zonas de rochas
basicas e alguns xistos , presentan tamén texturas areosas,
polo que como conxunto se poden clasificar como pouco ou
moi pouco erosivos. De todolos xeitos, coa preparacion do
terreo para repoboacion (p.e. nalguns casos de
construccion de terrazas) se pode dar un volteo esaxerado,
soterrando os niveis organicos e deixando en superficie os
mais minerais co que se consigue que a proteccion contra a
erosion, desapareza. Tamén en incendios dunha especial
intensidade (en xeral moi pouco frecuentes) poden chegar a
queimarse a propia materia organica do solo.

LS-efecto da inclinacion e lonxitude da pendente.- A
inclinacién da maioria dos solos con vocacion forestal de
Galicia tefien pendentes importantes ou moi importantes
(entre o 15 e o 50%) polo que este factor reviste
normalmente singular importancia, sendo as veces, o que
introduce o maior risco erosivo nos solos forestais. A
lonxitude das pendentes tamén pode ser importante, pero
neste caso, as numerosas irregularidades do relevo do solo
(microtopografia, pedras, polas, etc.) xeran obstaculos
importantes a formacion de enxurradas continuas, polo que
dificilmente se poden dar pendentes efectivas ( con
formacion de enxurradas continuas) superiores aos 50
metros. E moi importante ter en conta ista singularidade nos
calculos de erosién nos que este factor se determina
automaticamente a partir dun SIG, pois de cote, non se ten
en conta esta singularidade, sobrevalorandose o factor LS,
as veces, por mais de 2 ou 3 veces. Pola contra, as pistas
forestais , taxeas, ou algunha outra estructura civil poden
servir de canalizacions para as enxurradas, xerando
laminas de auga contindas de moita enerxia erosiva.

C- cobertura vexetal.- Nos ecosistemas forestais a
covertura vexetal do solo pode ter ata catro estratos:
arboreo, mato, herbaceo e frouma, superpofiéndose a
accioén protectora de cada un deles. Por elo non é estrafio
que en moitos ecosistemas forestais galegos se supere o
100% e ata 0 200% de cobertura vexetal. Con estes valores,
mesmo seria teoricamente imposible a xénese do
escoamento superficial da auga. De todolos xeitos, como
consecuencia do feito de que este fluxo de auga superficial,
xérase en moitos solos forestais galegos polo fendmeno de
“fonte variable”, ainda con esas impresionantes coberturas,
o0 escoamento superficial estd sempre presente. En
calqueira caso, os solos forestais galegos poédense
considerar extraordinariamente protexidos contra a erosion,
compensando este factor, con ventaxa, a influenza negativa
da precipitacion e das pendentes. A eliminacion deste factor
de proteccién polos incendios ou as cortas a tala rasa e o
que pode desencadear oS procesos erosivos, como
consecuencia da importancia que tefien os citados factores
, de incidencia negativa, sobre as perdas de solo. Sobre
todo no caso dos incendios, a sensibilidade a erosion vese
incrementada pola formacion dunha capa hidrofébica, que
incrementan os valores do escoamento superficial.

P- medidas de conservaciéon.- A construccién de
aterrazamentos se se fai co debido coidado (boa nivelacion,
conservacion da capa organica, dimensién moderada, etc.)
pode ser unha boa medida que limite a xénese de
enxurradas e con elas os fluxos erosivos de moita enerxia.
O disefo axeitado das vias de comunicacion e outras
estructuras complementaris (pontes, taxeas, etc.) tendo en
conta o seu posible efecto sobre a intensificacion dos
escoamentos, pode ser outro elento positivo das medidas
conservadoras. Finalmente, no caso dos incendios
forestais, a herborizacion intensiva das zonas afectadas
pode ser unha medida interesante de prevencion da
erosion, de todolos xeitos, tendo en conta que € un
tratamento caro e, as veces , de dificil aplicacion e futuro
incerto, debe realizarse sempre un tratamento selectivo e
con diferentes niveis de execucion para racionalizar e
optimizar a medida conservadora. E obviamente, as cortas

por aclareo, seran sempre mais conservadoras que as feitas
a tala rasa.

Valores da erosion en solos forestais galegos

Os estudos realizados recentemente, sobre a os riscos
erosivos nas provincias de Lugo (2003) mostran que case
na metade dos solos (0 48%) a erosion prevista e superior
as 10 Tm. por ha. e ano e que nesta fraccién o 24% do total
da superficie provincial pode ser cualificada como de “alta”
ou “moi alta”.

Medidas de erosion de solos forestais galegos, realizados
con técnicas micotopograficas e, sobre todo, con parcelas
experimentais nos indican que estas perdas de solo poden
variar, no caso dos incendios forestais, entre valores de 5 e
20 Tm /Ha. ano. Alguns episodios, de caracteristicas
semicatastroficas, como os acontecidos no ano 1998, na
zona do Monte Faro, en Muros en 1999 ou no 2002 en
Quiroga tiveron como circunstancias comuns, ademais das
chuvias intensas, o feito de que as zonas foran fortemente
afectadas, meses antes, por incendios forestais e de que as
pistas e outras estructuras civis, xogaron un papel singular
como canalizadores e activadores das enxurradas. No caso
dos efectos das deforestacions a tala rasa, non existen
medidas experimentais da erosion en Galicia, sen embargo,
estimase, por comparacién cos datos de outras zonas, que
os valores poden ser sO lixeiramente inferiores aos
derivados dos incendios forestais.

A calidade das augas superficiais e a erosion dos solos.- Do
material que € movilizado dos solos pola erosion, s6 unha
pequena fraccion chega as augas dos rios como
consecuencia dos procesos de retencion do material
movilizado que se poden producir nunha cunca fluvial. En
xeral canto maior € unha cunca mais pequena é a fraccion
de solo erosionado que pode chegar as augas estimandose
que para cuncas de mediano tamafio, como son a maioria
das galegas que verten ao atlantico, a porcentaxe é do 5%.
De todolos xeitos, un estudo experimental realizado
recentemente sobre unha pequena cunca de 11 has. deu
como resultado uns aportes do material erosionado ao rio
do 1.75%, moi inferior o inicialmente previsto, o que estaria
a sinalar que esta cunca , cuberta case na sua totalide por
bosque e prados estaria especialmente protexida contra a
chegada do material erosionado as augas. De todolos
xeitos, este proceso e moi complexo e s6 recentemente
comezaronse a disefiar modelos que tifian en conta
aspectos esenciais do mesmo como a “conectividade” e
“continuidade” dos fluxos de auga que se xeran na cunca e
que son, en definitiva, nos que en ultimo termo poden levar
as augas os materiais erosionados. Estructuras tan
caracteristicas da paisaxe rural galega como son a rede de
camifios e pistas, a disposicion das sebes e valados, o
sistema parcelario e as arbores de ribeira poden xogar un
importante papel na determinacién da copnectividade e
continuidade dos fluxos.

De todas as maneiras, as medidas que se vefien realizando
do material en suspension da rede fluvial galega falannos
de valores promedio que oscilan do 1 a 5 mg.I-1, pero que
en situacidons punta poden chegar e superar os 500-1000



mg.l+- Airregularidade destes arrastres, que as veces poden
depender no curso dun ano de sé alguns episodios , fan
dificil o seu estudo, de todolos xeitos polo que se cofiece ata
o de agora e, dun xeito, provisorio poderiase sinalar que os
arrastres de material en suspension dos rios galegos, que
nun boa parte provefien da erosion dos solos (outra parte
proven da propia erosidon das canles fluviais) como
promedio, ou mesmo como cantidade total aportada
anualmente polos rios, son baixas, pero que existen
episodios aillados, cunha frecuencia que ainda non é doado
determinar, de alta intensidade e con efectos importantes
sobre a calidade das augas no periodo no que tefien
vixencia e que, mesmo, nalguns casos, como o episodio de
Muros do ano 1999 que poden chegar a afectar seriamente
0os medios costeiros con aterramentos p.e. de parques de
cultivos marifios.

